
〈稱美僧䖍曰我不患此兒無名政恐名太盛耳乃手書崔子玉座右銘以貽之丹陽尹𡊮粲聞其名及見之曰宰相之門也栝柏豫章雖小已有棟〉

〈梁氣矣終當任人家國事言之宋明帝選尚陽羡公主拜駙馬都尉帝以儉嫡母武康主同泰初巫蠱事不可以爲婦姑欲開冡離葬儉因人自陳〉

〈密以死請故事不行年十八解褐秘書郎。太子舍人超遷秘書丞依七略撰七志四十卷表獻之又撰定元徽四部書目毋憂服闋爲司徒右長史〉

〈𣈆令公府長史著朝服宋大明以來著朱衣儉上言宜復舊制時議不許及蒼梧暴𩁿儉告𡊮粲求外出引𣈆新安主婿王獻之任吳興爲例補義〉

〈興太守昇明二年。爲長兼侍中。以父終此職固讓先是齊高帝爲相欲引時賢參讃大業。時謝朏為長史。帝夜召朏却人與語久之。朏無言。唯有二〉

〈小兒捉燭。帝慮朏難之。仍取燭遣兒。朏又無言。帝乃呼左右。儉素知帝雄異後請。間言於帝曰。功高不賞。古來非一。以公今日位地欲北面居人臣〉

〈可乎帝正色裁之而神采内和。儉因又曰。儉蒙公殊眄所以吐所難吐何賜拒之深。宋以景和元徽之滛𩁿。非公豈復寧濟。但人情澆薄。不能持久〉

〈公若小復推遷。則人望去矣。豈唯大業永淪。七尺豈可得保。帝笑曰。卿言不無理儉又曰。公今名位。故是經常。宰。相宜禮絶羣后。㣲示變革。當先令〉

〈褚公知之儉請銜命帝曰。我當自徃。經少曰。帝自造彦回。欵言移晷乃謂曰我夢應得官。彦回曰。今授始爾恐一二年間。未容便移。且吉夢未必便〉

〈在旦夕。帝還告儉。儉曰。褚是未達理。虞整時爲中書舍人。甚閑辭翰。儉乃自報整使作詔。及高帝爲太尉。引儉爲右長史。尋轉左專見任用。大典將〉

〈行禮儀詔策。皆出於儉。褚彦回唯爲詔。又使儉參懷定之齊臺建遷尚書右僕射領吏部。時年二十八。多所引進。時客有姓譚者。詣儉求官儉謂曰〉

〈齊桓滅譚那得有君答曰。譚子奔莒。所以有僕。儉賞其善據卒得職焉高帝嘗從容謂儉曰。我今日當以青溪爲鴻溝。對曰。天應人順。庻無楚漢之〉

〈事時朝儀草創。衣服制則未有定凖。儉議曰漢景六年梁王入朝中郎謁者金貂出入殿門。左思魏都賦云。藹譪列侍金貂齊光此藩國侍臣有貂〉

〈之明文。𣈆百官表云。太尉參軍四人。朝服武冠。此又宰府之明文又疑百僚敬齊公之禮儉又曰。𣈆王受命勸進云。冲等春眷稱名則應盡禮。而世〉

〈子禮秩未定儉又曰春秋曹世子來朝。待以上公之禮。下其君一等今齊公九命禮冠列蕃。世子亦宜異數並從之世子鎮石頭城仍以爲世子宫〉


〈儉又曰魯有靈光殿。漢之前例也聽事爲崇光殿外齋爲宣德殿以散騎常侍張緒爲世子詹事車服悉依東宫制度高帝踐作與儉議佐命功臣〉

